
PROXECTO DE DECRETO polo que se modifica o Decreto 37/2006, do
2 de marzo, polo que se regula o nomeamento de persoal interino para o
desempeiio con cardcter transitorio de prazas reservadas a funcionarios
e a contratacion temporal de persoal laboral da Xunta de Galicia.

O Decreto 37/2006, do 2 de marzo, polo que se regula 0 nomeamento de
persoal interino para o desempefio con caracter transitorio de prazas
reservadas a funcionarios e a contratacion temporal de persoal laboral da
Xunta de Galicia, foi modificado polo Decreto 60/2019, do 23 de maio.

A disposicion transitoria segunda do Decreto 37/2006, engadida polo
Decreto 60/2019, establece que unha vez rematadas as primeiras probas
selectivas de acceso ao corpo, escala, especialidade, grupo, subgrupo ou
agrupacion profesional de persoal funcionario para incorporar o persoal
laboral funcionarizado ou para dar cobertura as prazas funcionarizadas
orixinariamente clasificadas como laborais, establecerase, se é o caso,
unha unica lista de chamamentos na cal se valoraran por igual os servizos
prestados en virtude de relacion xuridica funcionarial e laboral na
categoria funcionarizada.

Esta disposicion foi desenvolta pola Orde da Conselleria de Facenda e
Administracion Publica do 20 de xullo de 2021, publicada no Diario
Oficial de Galicia do 30 de xullo de 2021. Na disposicién transitoria
segunda da devandita orde disponse que a unificacién e elaboracién das
listas Unicas comezara coas correspondentes aos corpos, escalas e
especialidades afectadas polos procesos de funcionarizacion convocados
por Resoluciéns da Direccion Xeral da Funcion Publica do 7 de febreiro
de 2020. O devandito proceso de elaboracion das listas unicas xa se
iniciou en virtude das Resolucions do 6 de outubro de 2021 (DOG do 8 de
outubro) e do 11 de outubro de 2021 (DOG do 18 de outubro).

O proceso de implantacion de listas unicas de acordo coa normativa
referenciada comporta a necesidade de adaptar as previsions vixentes en
materia de prazos e periodicidade dos mecanismos de actualizacion de
méritos que nela se prevén, sen menoscabo das posibilidades de formular
reclamacions das que dispofien as persoas interesadas.

O contido do presente decreto adectiase aos principios de necesidade,
eficacia, proporcionalidade, seguridade xuridica, transparencia e eficiencia
que establece o artigo 129 da Lei 39/2015, do 1 de outubro, do
procedemento administrativo comin e das Administracions publicas. Na
tramitacion da norma posibilitouse a participacion da cidadania a través da
publicidade no Portal de Transparencia e Goberno Aberto da Xunta de
Galicia.

Na suia virtude, oida a Comision de Persoal, por proposta do conselleiro de
Facenda e Administracion Publica (e de acordo co/ oido o Consello
Consultivo/ oido o Consello Consultivo e de acordo co voto particular
formulado pola conselleira ou polo conselleiro (ou conselleiros/as...), logo
de deliberacion do Consello da Xunta de Galicia na sua reunion do .........
de ....... de dous mil vintedous,

DISPONO:

«Artigo tnico. Modificacion do Decreto 37/2006, do 2 de marzo, polo
que se regula o nomeamento de persoal interino para o desempefio con
cardcter transitorio de prazas reservadas a funcionarios e a contratacion
temporal de persoal laboral da Xunta de Galicia

O Decreto 37/2006, do 2 de marzo, polo que se regula o0 nomeamento de
persoal interino para o desempefio con caracter transitorio de prazas
reservadas a funcionarios e a contratacion temporal de persoal laboral da
Xunta de Galicia, queda modificado como segue:

O artigo 12 queda redactado como segue:
«Artigo 12. Actualizacion de méritos

A actualizacion de méritos realizarase anualmente de oficio pola
Administracion mediante Resolucion da direccién xeral competente en
materia de funcion publica que se publicara no Diario Oficial de Galicia.

Nesta resolucion darase publicidade a lista provisional, dispofiendo os
interesados dun prazo de dez dias para reclamar no caso de non estar
conformes coa mesma ».

Disposicion derradeira unica. Entrada en vigor

O presente decreto entrara en vigor o dia seguinte ao da sda publicacion no
Diario Oficial de Galicia.

Santiago de Compostela, de ...... de 2022.

